
Menter Mynyddoedd Cambrian
Amcan gyffredinol Menter Mynyddoedd Cambrian yw sicrhau cynaliadwyedd cymunedau gwledig ym Mynyddoedd y Cambria – canol cefn gwlad Cymru.

Ein nod yw cyflawni hyn drwy raglen weithredu integredig – datblygu gwerth brand Mynyddoedd  Cambrian, cysylltu cynhyrchwyr lleol â marchnad y defnyddwyr, hyrwyddo amlygrwydd Mynyddoedd y Cambria fel cyrchfan i dwristiaid, gofalu am yr amgylcheddau naturiol ac adeiledig, a datblygu marchnadoedd ar gyfer darparu gwasanaethau ecosystem.  Gyda’i gilydd, bydd y gweithgareddau hyn yn helpu i gefnogi bywiogrwydd cymdeithasol a diwylliannol yr ardal ac yn helpu i gadw pobl ifanc mewn cymunedau lleol.
Cafodd natur y sialensiau sy’n ein hwynebu eu datgan yn yr adroddiad “Calon Cenedl” (2005), a arweiniodd at sefydlu’r gweithgor 2020 a adroddodd ym mis Medi, gan roi strategaeth ar gyfer dyfodol amaethyddiaeth gynaliadwy yng Nghymru. 
Roedd y cysyniad  o Fenter Mynyddoedd Cambrian yn sail i waith a ddatblygwyd dan arweiniad Cynghorau Sir Powys a Cheredigion yn 2005.  Ochr yn ochr â’r datblygiad hwn, roedd Cyngor Cefn Gwlad Cymru wedi bod yn gweithio gyda deiliaid y Portffolio Amgylchedd a’u prif swyddogion er 2004 ar brosiect Datblygu Gwledig Integredig ar gyfer Cymru.

Daeth yr elfennau hyn ynghyd yn 2007 yn dilyn trafodaethau rhwng Cyngor Sir Powys ac Elusennau’r Tywysog yng Nghymru ynghylch y potensial i ddatblygu partneriaeth gyda rhaglen gweithredu gwledig Tywysog Cymru, a oedd ag enw da llwyddiannus o fentrau datblygu gwledig yn yr Alban a Lloegr.

· Sefydlu grŵp partneriaid craidd – Cyngor Sir Powys, Cyngor Sir Ceredigion, Cyngor Sir Caerfyrddin, Cyngor Cefn Gwlad Cymru, Llywodraeth Cynulliad Cymru ac Elusennau’r Tywysog.

· Cyfarfodydd rhanddeiliaid yn cynrychioli ystod eang o ddiddordebau o bob cwr o Fynyddoedd y Cambria – gydag EUB Tywysog Cymru yn bresennol yn y cyfarfod yn y Trallwng ym mis Gorffennaf 2007.  Roedd Tywysog Cymru hefyd wedi cynnal a chadeirio cyfarfod o’r partneriaid craidd ym mis Tachwedd 2007.

· Astudiaeth gychwynnol gan Huw Davies ac Eirwen Williams o Menter a Busnes a gyllidwyd gan Sefydliad Elusennol y Tywysog, a oedd yn cynnwys ffocws ar bosibilrwydd defnyddio’r gwersi a ddysgwyd o’r Fenter lwyddiannus yng Ngogledd Ucheldir yr Alban, a sefydlwyd drwy Tywysog Cymru yn yr Alban. 
· Cynhaliwyd astudiaeth cwmpasu gan Ymgynghorwyr Defnyddio Tir ac fe’i hariannwyd gan yr awdurdodau lleol a Chyngor Cefn Gwlad Cymru ynghylch potensial menter datblygu gwledig integredig ym Mynyddoedd y Cambria. Mae’r astudiaeth wedi cael ei rheoli drwy grŵp comisiynu o’r partneriaid craidd, dan gadeiryddiaeth Cyngor Sir Powys ac roedd yn adrodd yn ôl i’r grŵp rhanddeiliaid ehangach.  
· Roedd cronfeydd datblygu cychwynnol a ddarparwyd gan Sefydliad Elusennol Tywysog Cymru’n golygu bod modd penodi rheolwr prosiect i weithio gyda grŵp o 9 o ffermwyr dan y cynllun Agrisgôp. Mae hwn bellach wedi tyfu i 23 o ddaliadau (cefnogir 43 o deuluoedd/aelwydydd) o bob rhan o Fynyddoedd y Cambria.
PARTNERIAID ym Menter Mynyddoedd Cambrian: Cadw, Canolfan Bwyd Cymru, Cyngor Cefn Gwlad Cymru, Cyngor Sir Caerfyrddin, Cyngor Sir Ceredigion, Cyngor Sir Powys, Dunbia, Elusennau’r Tywysog, Eversheds, FBA, Grant Thornton, Hybu Cig Cymru, Llywodraeth Cynulliad Cymru, Menter a Busnes, Sequence, Y Grŵp Cooperative, Yr Ymddiriedolaeth Genedlaethol 

1. Strwythur a Llywodraethu 
Llywydd Menter Mynyddoedd Cambrian – EUB Tywysog Cymru 
Bydd y swyddogaeth hon yn golygu EUB

· yn rhoi proffil uchel er mwyn sicrhau bod y brand Mynyddoedd Cambrian yn amlwg yn genedlaethol ac yn rhyngwladol

· trwyddedu defnyddio llun dyfrlliw EUB o Fynyddoedd y Cambria fel y brand Menter Mynyddoedd Cambrian
· cynnull buddsoddwyr allweddol yn y sector preifat a chwsmeriaid sy’n angenrheidiol ar gyfer cynaliadwyedd tymor hir

· cefnogi mentrau drwy ymweld â ffermydd a phrosiectau yn yr ardal

· rhannu syniadau ac arferion llwyddiannus o’r rhaglen Gweithredu Gwledig

· cadeirio un cyfarfod y flwyddyn o grŵp llywio’r Fenter

1.2 Grŵp Llywio Menter Mynyddoedd Cambrian (MMC)
Mae’r grŵp llywio hwn yn goruchwylio meysydd allweddol y fenter ac mae’n cynnwys cadeiryddion y gweithgorau, prif weithredwyr y prif bartneriaid sector cyhoeddus, Llywodraeth Cynulliad Cymru a chynrychiolwyr o sefydliadau preifat a chymunedol – pan fydd yn briodol bydd aelodau’r grŵp llywio hefyd yn ymddiriedolwyr elusen Mynyddoedd Cambrian a sefydlir drwy’r fenter. Caiff y Grŵp Llywio ei gadeirio gan Peter Davies, Comisiynydd Datblygu Cynaliadwy Cymru
1.3 Cwmni Mynyddoedd Cambrian Cyfyngedig (CMC Cyf)
Sefydlwyd cwmni cyfyngedig trwy warant gan gyfarwyddwyr a dynnwyd o blith Pwyllgor Llywio’r MMC. Ei amcanion yw ‘i hybu cynnaladwyedd cymunedau gwledig yn Mynyddoedd Cambrian’.
Y cwmni hwn yw cyfrwng gweinyddol y fenter.
1.4
Elusen Mynyddoedd Cambrian

Mae’r elusen yn corff wedi sefydlu ar wahan i dderbyn rhoddion elusennol – gan gynnwys unrhyw proffid a crewyd gan weithgareddau Cwmni Mynyddoedd Cambrian Cyf.  Bydd unrhyw ddigwyddiadau a dosdaliadau wedi eu cyfyngu o fewn ac at fudd ardal Mynyddoedd Cambrian.
2. Grŵp Marchnata Cynnyrch – Cadeirydd Gareth Rowlands
Mae’r Grwp Marchnata Cynnyrch a gadeirwyd gan Gareth Rowlands yn ymgynnull bob chwech wythnos gyda chynrycholiad a chefnogaeth gref o aelodau’r pwyllgor.

Dilynwyd llwyddiant cynnar y Grwp Cig Oen Mynyddoedd Cambrian yn cydweithio gyda’r Co-operative gan agoriad perthynas gyda cwmni dosbarthu Bwydydd Castell Howell. Mae’r canolbwynt presennol ar gynyddu lled a dyfnder cynnig Mynyddoedd Cambrian

Cymeradwywyd dwy gais am gyllid gan Gynllun Datblygu Gwledig Cymru Llywodraeth Cynulliad Cymru ar gyfer 2007-2013 dan y Cynllun Effeithlonrwydd Cadwyn Cyflenwi.
Prosiect 1 – Prosiect Datblygu Cynnyrch Fferm (Mawrth 2009)
Prosiect  5-mlynedd ac ariannir yn wyrol sydd yn anelu at ddatblygu ystod eang o gynnyrch o fewn y sectorau bwyd-amaeth a choedwigaeth yn ardal Mynyddoedd Cambrian. Calon y dewis o gynnyrch bydd cynnyrch fferm yn defnyddio brand Mynyddoedd Cambrian a gefnogwyd gan EUB Tywysog Cymru.
Prosiect 2 –Prosiect Cynyddu Sgiliau Cynhenid (Ionawr 2010)
Prosiect 2-flynedd, ac ariannir yn llwyr, bydd yn cyflogi dau swyddog o dan orchymyn i ddenu cynyrchwyr i fewn i deulu Mynyddoedd Cambrian trwy eu perswadio o fudd hir-dymor ychwanegu gwerth at gynnydd, ac yn meithrin y sgiliau cynhenid angenrheidiol er mwyn iddynt fedru adeiladu a chynnal llwyddiant pellach yn y dyfodol.

Brand 
Yn 2008, roedd Ei Uchelder Brenhinol Tywysog Cymru wedi peintio llun dyfrlliw arbennig o Gwm Berwyn i’w ddefnyddio yn y brand Mynyddoedd Cambrian Mountains penodol.  Mae’r llun dyfrlliw brenhinol gwreiddiol wedi cael ei ymgorffori yn y brandio dwyieithog i ychwanegu gwerth a hyrwyddo cynnyrch fferm arbennig a busnesau twristiaeth gwledig.

Fel Llywydd Menter Mynyddoedd y Cambria, mae Ei Uchelder Brenhinol wedi cefnogi’r prosiect ymhellach drwy fod yn ddigon caredig i ganiatáu lithograffau arbennig o’r llun dyfrlliw.  Bydd elw o’u gwerthu’n mynd i dalu am ddatblygu Menter Mynyddoedd Cambrian ymhellach drwy Cwmni Mynyddoedd Cambrian Cyf

Bydd ffermwyr a chynhyrchwyr bwyd lleol sy’n ymrwymo i egwyddorion brand Mynyddoedd Cambrian Mountains yn cael y cyfle i ddefnyddio’r brand cyffredinol. Mae syniadau eraill yn cynnwys datblygu twristiaeth fferm unigryw a gweithgareddau gwledig cysylltiedig. Bydd y brand ymbarél wedyn yn hyrwyddo’r rhanbarth ac yn dangos gwerthoedd y bydd defnyddwyr yn eu hadnabod ac ymddiried ynddynt.

Dim ond 100 o’r lithograffau sydd ar gael. Mae rhif unigryw ar bob lithograff ac maent wedi’u llofnodi gan Dywysog Cymru a daw gyda thystysgrif dilysrwydd a chaiff ei werthu drwy Wefan Siop Highgrove ac Oriel Rhiannon, Tregaron.
Mae’r Cadeirydd a’r Grŵp Marchnata Cynnyrch yn ddiolchgar am y gwaith a wneir gan Eversheds, Grant Thornton a Sequence am eu cefnogaeth barhaus yn datblygu ein cynnydd.

3. Grŵp Ecosystemau - Cadeirydd – John Lloyd Jones – Cyngor Cefn Gwlad Cymru
Mae prif ffocws y drafodaeth yn y cyfarfodydd cynharach wedi ystyried swyddogaeth y grŵp o ran dylanwadu a threialu mesurau rheoli tir a allai helpu i ddylanwadu ar y mesurau amaeth-amgylchedd yn y dyfodol fel rhan o adolygiad Echel 2 y Cynllun Datblygu Gwledig. 

Mae dau ddarn penodol o waith wrthi’n cael eu datblygu gan y Grŵp Ecosystemau a fydd yn cynnwys y 23 o fusnesau fferm sydd eisioes yn rhan o’r Fenter trwy aelodaeth â’r grŵp Cig Oen. 

1. Mae’r darn o waith cyntaf yn cynnwys dadansoddiad ariannol o’r busnes fferm, a fydd yn helpu ffermwyr i fod yn fwy ymwybodol o’r costau sydd ynghlwm wrth reoli busnes.  Bydd yr arolwg hefyd yn edrych ar fentrau twristiaeth ffermydd ym Mynyddoedd y Cambria ac yn galluogi sefydlu cysylltiadau yn y Grŵp Twristiaeth. 

2. Mae’r ail ddarn o waith sy’n mynd rhagddo’n ymwneud â mesur Ôl Troed Carbon cyfredol y busnesau fferm hynny sy’n marchnata cynnyrch fel rhan o Fenter Mynyddoedd Cambrian – fel rhan o Egwyddorion Marchnata Ffermwyr y cytunwyd arnynt, dywed “bydd Ffermwyr yn ceisio lleihau eu Hôl Troed Carbon”.
4. Grŵp Twristiaeth  - Cadeirydd – Paul Loveluck
Mae Partneriaeth Twristiaeth Canolbarth Cymru wedi bod yn arwain y gwaith o ddatblygu’r thema twristiaeth gan weithredu fel y corff cydlynu rhanbarthol ar ran Llywodraeth Cynulliad Cymru. Un o’i phrif nodau yw sicrhau bod potensial elfen twristiaeth y fenter hon yn cael ei datblygu mewn ffordd priodol a chynaliadwy 

5. Yr Amgylchedd Adeiledig, Treftadaeth a Chymunedau 

Mae Ymddiriedolaeth Adfywio’r Tywysog wedi arwain Prosiect Cymeriadaeth Adeiladau Hanesyddol mewn partneriaeth â Cadw ac yn gobeithio adeiladu ar y gwaith yma yn y dyfodol.
6. I grynhoi – Canlyniadau
Rydym yn rhagweld y bydd Menter Mynyddoedd Cambrian yn gallu darparu ar nifer o ganlyniadau:

· brand Cambrian uchel ei broffil a fydd yn ychwanegu gwerth at yr economi leol ac yn cynhyrchu cronfeydd elusennol er mwyn eu buddsoddi yn y fenter

· ysgogiad i wella amrywiaeth ac ansawdd cynnyrch a darpariaeth twristiaeth 

· rheoli tir yn well er mwyn sicrhau gwell gwerth i’r ecosystem

· datblygu’r amgylchedd adeiledig er mwyn cynnal ei draddodiadau a’i dreftadaeth

· cyfleoedd gwell ar gyfer datblygu sgiliau a chyflogaeth leol, gan leihau faint o bobl ifanc a gollir o’r ardal

